ELKARREKINTZAK ETA HARREMANAK

Haur Hezkuntzako 2 urteko gelan ematen diren elkarrekintzak ugariak dira. Lehenik, ikasleen artean ematen den elkarrekintza aztertuko dut. Haurrak orokorrean ondo  ematen dira beraien artean inork ez du inorekin jolasteko arazorik. Aipatu beharra dago, haur batzuk beste haur batzuekin gusturago jolasten direla, gustu berdinak dituztelako;  jostailuei dagokienez, ipuin berdinak dituztelako gogoko …  edo gurasoak elkarren artean erlazio handia dutelako eta horrek azkenean denbora asko elkarrekin igarotzea bultzatzen die euren artean konfiantza lortuz. 

Bigarrenik, ikasle eta irakasleen elkarrekintza aztertu dut. Honi dagokionez, ikasle eta irakasleen elkarrekintza egokia dela esango nuke. Irakasleak maitasun eta seguritate handia transmititzen die. Ikasleei zuzentzerakoan hitz goxoak erabiltzen ditu, esaterako, bihotza, prexioxa …  Bestetik, ariketak lantzen dituztenean irakasleak euren lana positiboki baloratzen du ikasleen motibazioa igoz. Euren arteko elkarrekintza positiboa dela ikus daiteke ere, haurrak gelara iristen direnean eta ez dutenean nahi euren amaren besotik aldendu, hori dela eta, haurrak negarrez asten dira eta irakasleak bere besotan hartzen ditu, lasaitu arte. Irakasleak goxotasuna ematen die eta berehala lasaitzen dira.  

Azkenik, niri dagokidanez, elkarrekintza positiboa da. Batetik, ikasleak eta nire artekoa azalduko dut. Honela,esan beharra dut, hasieran pixkat lotsatuta zeudela batez ere, gelara iristen zirenean ni beraientzat ezezaguna bainintzen. Baina behin beraiengana zuzentzen nintzenean berehala onartzen ninduten eta berehala aste ziren nirekin jolasean. Orain aldiz, azalpen bat behar badute, jolastu, ipuin bat irakurtzea edo arazoren bat badute niregana zuzentzen dira. Dagoeneko, beste andereño bat bezala onartzen naute, nahiz eta, irakaslearengan beti ere konfiantza gehiago eduki hau da,  beraien betiko irakaslea beti izango da beraien irakasle. Bestetik, irakaslea eta nire artean ematen den elkarrekintza egokia da. Irakasleak askatasun osoz ibiltzen usten dit, esaterako,ipuin bat kontatzen, dantza egiten edo joko bat azaltzen …  Elkarrekin hitz egiten dugu, haurren inguruan, ikastolaren inguruan, ikasleei proposatzen dizkien ariketa guztiak azaltzen dizkit etab. 

Ikasleen parte hartzea  orokorrean egokia da. Batzuk motibazio handiago erakusten dute gauza batzuetan beste batzuetan baino. Esaterako, ipuin bat kontatzen diegunean batzuen motibazioa oso altua da , arreta handiz entzuten dituzte eta ez behin eta berriz eskatzen dituzte kontatzeko. Beste batzuk aldiz, dantza egiterako orduan gustu-gustura aritzen salto eta brinko, bueltaka … beste batzuk koltxonetaren gainean esertzen diren bitartean, dantza ez egiteagatik. Bideo-gelara jaisten garenean aldiz, hasieran denen motibazioa oso positiboa da baina batzuk berehala nazkatu eta altxa egiten dira. Guregana etortzen dira, gure arreta piztuz edo baten baten kasuan bere gelakideari joka asten da. 

Irakaslearen partaidetza positiboa da. Beti alegitzen da ikaslea motibatzen. Ikusten badu jorratzen ari garen jarduerak ez dituela ikasleak motibatzen berehala aldatzen du ariketa ikasleak motibatzeko. Bideo-gelara jaisten garenean edo gelan musika jartzen dugunean beraiekin egiten du dantza edo ez du inolako arazorik beraiekin jolasteko. 

Niri dagokidanez, nire ustez, nire partaidetza positiboa da. Batetik, ikasleek laguntza eskatzen didatenean arazoren bat dutelako, ni beti nago beraiei laguntzeko prest. Musika jartzen diegunean, beraiekin aritzen naiz dantzan eta dantzan batzuk asmatzen dizkiet. Goizeko lehengo ordubetea jolasteko usten diegunean beraiekin jolasten aritze naiz, gustu-gustura. Bestetik irakasleak laguntza eskatzen didanean zerbait jasotzeko, ariketaren bat prestatzeko edo zerbait pintatzeko ni beti nago prest berari laguntzeko,nire lana ahalek eta ondoen egiten. 

Gatazkak ez dira oso ugariak izaten gelan orokorrean. Arazoren bat egoten bada arrazoia normalean, jostailuak izaten dira. Izan ere, askotan ume desberdinak jostailu bera nahi dute. Arazo hau sortzean, irakasleak erakusten die jostailuak ezin direla kendu eta jostailu hori nahi badute eskatuz lortzen direla.  Sortzen den beste gatazka baten  arrazoia ikasle bat izaten da. Ikasle honek, jotzeko eta kosta egiteko ohitura handia du batez ere, nahi duena lortzen ez badu. Gainera, ikusten du ikasle bat bera baino ahulagoa dela eta beti bere gainean dago. Honen aurrean irakasleak hartzen duen jarrera, ikaslea zigortzea da bihurren txokoan. Ikaslea denbora pixkat bertan egon ondoren, mina eman dion ikasleari barkamena eskatzen dio eta musu ematen dio. 

Nik gaztaka hauen aurrean hartuko nuen jarrera honako hau izango litzateke: Lehengo kasuan, ea zer gertatu den galdetu niekeen eta gertatutakoaren aurrean hausnar dezaten. Ondoren, irakasleak egin duen moduan, erakutsiko nieke jostailuak ez direla kentzen eta errespetuz eskatuz lortzen direla, beti ere erakutsiz beste hainbat jostailu daudela gelan eta beti ezin  dela nahi dena lortu. Baina kontuan izan behar dugu, honek ezin duela hitz soiletan geratu, beti erakutsi egin  behar diegu nola egiten den.  Bigarren kasuan aldiz, kasu zailagoa dela iruditzen zait dela izan ere, izan dut aukera ikusteko haur bat zigortuta txoko batean ez duela ezer  ikasten, ikasle honek egunero berdina egiten badu. Beraz, nik egin duenaren inguruan hausnar dezan esango nioke baina askotan haur txikiak dira eta ez dute ulertzen zer den hausnartzea beraz, berarekin lasaitasunez hitz egingo nuke eta  erakutsi zer dagoen ongi eta zer gaizki. Desberdin dezan ongia eta gaizkia. 

